
ՈՐՊԵՍ ՆՎԻՐԱԲԵՐՈՒԹՅՈՒՆ ԱՆՇԱՐԺ ԳՈՒՅՔ ԸՆԴՈՒՆԵԼՈՒ, ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ  ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

    1․ Նախագծի ընդունման անհրաժեշտությունը պայմանավորված է թանգարանի շրջակայքի բարեկարգմամբ, հնարավորությունների ընդլայնմամբ։ Տեղեկացնում ենք, որ ՀՀ կառավարության 05.05.2022 թվականի թիվ 606–Ա որոշման (այսուհետ՝ Որոշում)  հիմքով նվիրատվության պայմանագրի կնքման գործընթացն իրականացնելու նպատակով ՀՀ ՏԿԵՆ պետական գույքի կառավարման կոմիտեն համապատասխան գրությամբ դիմել է ՀՀ Կոտայքի մարզի Աբովյան համայնքի (այսուհետ՝ Համայնք) ղեկավարին, որին ի պատասխան Համայնքի ղեկավարը՝ 01.07.2022 թվականի թիվ Ե-2855 գրությամբ հայտնել է, որ Որոշման և Համայնքի ավագանու՝ 01.09.2021 թվականի թիվ 32–Ա որոշման (այսուհետ՝ Ավագանու որոշում)  մեջ առաջացել է անհամապատասխանություն, այն է՝ Ավագանու որոշման համաձայն ՀՀ Կոտայքի մարզի Աբովյան համայնքի Բարեկամության հրապարակ թիվ  5/1 հասցեում գտնվող անշարժ գույքը պետք է նվիրաբերվի  Հայաստանի Հանրապետությանը։ Որոշման նախագծի ընդունմամբ Հայաստանի Հանրապետությունը կընդունի Աբովյան համայնքի կողմից նվիրված հողամասերը (անշարժ գույք) և մշակութային նպատակներով կամրացվի ՀՀՏԿԵՆ։ Նախագիծը քննարկվել է Աբովյան համայնքի տեղական ինքնակառավարման մարմինների հետ՝ իրենց առաջարկությամբ։
 «Բացի այդ, «Հայաստանի Հանրապետության կառավարության 2022 թվականի մայիսի 5-ի N  606-Ա որոշման մեջ լրացում և փոփոխություններ կատարելու մասին» ՀՀ կառավարության 04.08.2022թ. թիվ 1204-Ա որոշումը ՀՀ ՏԿԵՆ պետական գույքի կառավարման կոմիտե է մուտքագրվել կատարման ժամկետը լրացած, ուստի վերջինիս կողմից նշված ժամկետում հնարավոր չի եղել ապահովել նշված որոշման կատարումը։
2. Ակնկալվող արդյունքը
Բարեկարգված թանգարանի տարածք։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
4. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է: 
5. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագիծը ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացման կամ նվազեցման չի հանգեցնում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
 Որոշման նախագիծը չի բխում համապատասխան ռազմավարական փաստաթղթերից

